
Etíi oltúng’áni léméyíéú
némany enetíi kúlikáí
tung’aná.

Némeyieu siî enkitók
enyé nébaikí kulíe
áng’ítie.

Óre enkolóng nabô nélo
ashét enkáng enyé te
entîm, tenélakuaníki
kulíe áng’ítie.

Óre énaaké, kélo te
enkákenya néshukúnye
te enkéwarie.

Óre enkewaríé nabô
néímutie nélotu te
empólôs é enkewaríe.

Nédol néyiolóu
olng’ójine enaasíta ilô
túng’ání.

Óre nabô olóng, nélo
olng’ójine aoshiósh
kútúk ají peê eboluní.

Nébol enkítok kútúk ají
amû kéjo ké olpayíán
lenyé.

Néípidóki olng’ójine
enkitók némut.

Óre peê eshukúnye ilô
túng’ání áng, nédol ajó
étúmútá olng’ójine
enkitók enyé.

Nélau énájô.

Etaásate kuná póoki te
enkárakí enéméyíéú
néshularé kulíkai
túng’áná.

